
akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 

universiteti; 

fanlar doktori, professor v.b., Jahon iqtisodiyoti va 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Badiiy adabiyot tili – bu oddiy muloqot tilidan farqli, murakkab semantik 

qatlamlarga ega boʻlgan ifoda vositasi boʻlib, unda estetik, madaniy, ijtimoiy va psixologik 

maʼnolar mujassam boʻladi. Adabiy matnlarning chuqurroq tahlili, ayniqsa, kognitiv lingvistika, 

madaniy konseptologiya va semantik pragmatika asosida olib borilganida, matnda yashiringan 

konseptlar va ularning kengaytirilgan shakli sifatida konseptasfera tushunchalari muhim 

nazariy asos boʻlib xizmat qiladi.  

Taniqli tilshunos D.S. Lixachev til konseptosferasi borasida V.I.Vernadskiyning 

“ionosfera” va “biosfera” tushunchalariga asoslangan holda “kontseptosfera” atamasini taklif 

etdi. D.S. Lixachev konsepsiyani tilning maxsus oʼziga xos maydon sifatida taqdim etadi.  

U konsepsiyani voqelik tarkibiga kiruvchi bilim va koʼnikmalar zaxirasi, shuningdek har bir 

xalqning madaniy tajribasi bilan bogʻliq boʼlgan lisoniy majmua deb ataydi [3]. 

Muallifning qayd etishicha konseptasfera har bir xalqning madaniyati, adabiyoti, xalq 

ogʻzaki ijodi, ilm-fan, tasviriy sanʼati qanchalik boy boʼlsa, milliy tilning konseptual tarkibi ham 

shunchalik boy boʼladi degan gʻoyani ilgari suradi. Albatta har bir millat, xalq, ijtimoiy 

guruhning tarixiy tajribasi, olam haqidagi bilimi va ushbu bilimni tilda aks ettiruvchi lisoniy 

vositalarining tarkibini boyligi maʼlum konseptasferani belgilaydi. Konseptasfera til va 

madaniyat kesishmasi nuqtai nazaridan kognitiv borliqqa aloqador oʻziga xos tizim sanaladi.  

Аdаbiyоtlаr tаhlili vа metоdologiya. Xaritonchik qayd etganidek, lisoniy semantika 

lisoniy nazariya va kognitiv imkoniyatlar sirasiga tegishli koʻrish, eshitish sezgilari va 

boshqalariga aloqador nazariyalari oʻrtasida boʻgʻin vazifasini bajaradi. Til semantikasini 

oʼrganayotganda, tafakkur tarkibini ham oʼrganamiz. Kubryakov esa semantika tuzilishi 

kognitiv hodisa sifatida qayd etadi. Muallif bu hodisa haqidagi har qanday maʼlumotlar ong 

tuzilmasiga hamda ichki tuzilishiga bogʻliqligini taʼkidlaydi.  

Qayd etish joizki, konsept olam va mental jarayonlar bogʻliqligini taʼminlovchi vositalar 

va kategoriyalarga boʻlinishini belgilaydigan aqliy tasvir sanaladi. Tafakkur konseptlarni 

kategoriyalarga boʻlinishini eʼtiborga oladi. U lisoniy jihatdan maʼlum oʻxshashliklarga ega 

boʻlgan obyektlarni tegishli sinflarga guruhlash imkonini beradi. Bizga muhim boʻlmagan 

tafsilotlardan muhim boʻlgan xususiyatlarni ajrata olish imkonini beradi [2].  

Kognitiv tilshunoslik tarkibida oʻziga xos kategorizatsiyasi prototiplar doirasida amalga 

oshiriladi. Tilshunoslikda prototiplar nazariyasi Eleanor Rosch tomonidan ilgari surilgan boʻlib, 

keyinchalik K. Stumpf, E. Gusserl, M. Merlo-Pontilar tomonidan rivojlantirildi. Prototiplar 

dastavval psixologiyada, keyin esa nazariy tilshunoslikda ishlab chiqilgan.  

Konseptlar tahlili tilshunoslikda turli sathlarda amalga oshirildi. Shular orasida leksik 

konseptlar tadqiqi ham maʼlum parametrlarga javob berishi talab etiladi. Umuman konseptlar 

aniq soʻzlar yordamida verballashadi. Konseptlarning verballashuvi borasida turli oʻxshash 

boʻlgan taʼrif va tavsiflarga duch kelamiz. Rossiyada chop etilgan “Lingvistik entsiklopedik 

lugʻat”da konsept borasida soʻz maʼnosi bilan bir xil tartibdagi, biroq birmuncha boshqacha 

bogʻlanishlar tizimida koʻrib chiqiladigan hodisa tarzida taʼrif berildi. Stepanov konsept 

mantiqiy munosabatlar va shakllar tizimidir degan munosabatni bildirdi. Soʻzning semantik 

tuzilishiga murojaat qiladigan boʻlsak, dastalab uning leksik maʼnosi va mazmun birligidan 

tashkil topgan moddiy va ideal ega sanaladi [1].  

Muhоkаmа. Konsept real yoki ideal olamni aks ettiradigan hamda har qanday til 

sohiblari ongida saqlanadigan jamoaviy ongning har qanday diskret mazmunli birligi sifatida 

qayd etiladi. Kognitiv masalalarni hal qilish lingvistik nuqtai nazardan yondashish 

konseptlarini oʼziga xos xususiyatlariga qaratiladi.  

Shundan kelib chiqib aytish mumkinki, konsept badiiy matnlarda foydalanilganda ular 

baʼzan faqat bitta til sohiblari uchungina emas, balki boshqa til foydalanuvchilarda ham 

umumiylik koʼzga tashlanishi mumkin. Xususan, mifalogik asarlarga nazar soladigan boʼlsak, 

bunday asarlarda mifalogik qahramonlarning yaʼni mavjudotlarning tasviri boshqa tilda 

soʼzlashuvchilar ongida shakllangan koʼrinmas obrazlar: chizmalar, karikaturalar, illyustralar, 

qoʼgʻirchoqlar, haykallar, niqoblar, aktyorlarning liboslarida umumiylikni koʼrishimiz mumkin. 

Yaʼni ularda ishlatilgan har qanday fantaziya “tanib oladigan” obrazlarni yaratadilar. Misol 

uchun, bizga maʼlum boʻlgan slavyanlar mifologiyasida Baba Yaga odatda koʻzi koʻr (yoki 

ogʻriydi) oyogʻi yasama boʻladigan obraz sifatida tasvirlanadi [4].  

Shu oʻrinda aytishimiz joizki, hech kim oʻz koʻzi bilan koʻrmagan lekin inson tasavvur 

ongida mustahkam joy olgan baʼzi atamalarni ham keltirishimiz mumkin. Xususan, “jannat” va 

“doʻzax” kabi leksemalarni aytishimiz mumkin.  



SCIENCEPROBLEMS.UZ-Ijtimoiy-gumanitar fanlarning dolzarb muammolari № 6 (5) – 2025  

 

334 

“Mifologik lugʻat” da “doʻzax” ilohiy adolatning zindoni sifatida aks ettirilib, jinlar (yoki 

shayton) jazoni ijro etuvchi qatlchilar u yerda istiqomat qiladi. V.I. Dalning “Толковый словарь 

живого велико русского языка” nomli lugʻatida esa doʻzaxni yer osti dunyosi, zulmat, alangali 

pech boʻlib, uning ajralmas belgisi abadiy qaynab turgan qatron solingan qozon tarzida 

tasvirlangan.  

“Doʻzax”ning aksi boʻlgan “jannat” esa mashhur rus tilshunosi va leksokografi  

S.I. Ojegovning “Толковый словарь русского языка” nomli lugʻatida diniy tasavvurga koʻra, 

bu oʻlimdan solih insonlar rohat-farogʻat topadigan joy deb tasvirlangan. Bu tasvirlarning 

barchasi konseptual freym hisoblanadi. 

Demak, bizda konseptual freym haqida umumiy bilim, tasavvur hosil qilganimizdan 

soʻng, “choʻl” leksemasining ham xuddi shunday kognitiv tuzilma shaklida yaʼni “konseptual 

fyeym” koʻrinishida ongimizda mavjudligini tasdiqlashimiz mumkin. Bu leksemaga “Oʻzbek 

tilining izohli lugʻati” ga koʻra “Oʻsimlik juda kam oʻsadigan, doimiy quruq va issiq iqlimli, suvsiz 

bepayon dasht; sahro, biyobon”ni anglatadi. Konseptual freym choʻlning alohida ajralib 

turuvchi belgilarini (quruq yer, issiq havo, qum, saksovul) yagona yaxlitlikka birlashtiradi [2]. 

Shu oʻrinda “konseptual ramka” haqida ham soʻz yuritish joizdir. Konseptual ramka — 

maʼlum sharoitlar toʻplami uchun xos va muhim boʻlgan barcha narsalarni oʻz ichiga oladigan 

murakkab vaziyatdir, va buni “ramka” ga qiyoslash mumkin. 

Ramkaga misol tarzida “maktab” soʻzini keltirish mumkin-bu bolalarga taʼlim beradigan 

muassasa va “maktab” deb ataluvchi joy “hajmli” tasavvur bilan ongimizni toʻldiradi. Shu narsa 

maʼlumki, maktab “internat” dan farq qiladi. Biz maktabda oʻquvchilarga kun davomida taʼlim 

beradigan, toʻgaraklar tashkil etilgan, shuningdek ustozlar va murabbiylarni mavjudligini 

kutamiz. Ushbu maʼlumotlarning barchasi “maktab” leksemasining mazmun rejasiga kiritilgan. 

Nazariy jihatdan “Ramka” ga qaraydigan boʻlsak, inson maʼlum bir vaziyatga holatga 

duch kelganida xotirasida mavjud boʻlgan “tayyor” freymni chaqiradi. Misol uchun mashhur 

boʻlgan “Vatan ostonadan boshlanadi” degan maqolni oladigan boʻlsak, “Vatan” ramkasining bir 

fragmentini ochib beradi. Bu fragment faqat vatan bir kishining tugʻilib oʻsgan oʻlkasi, shahri, 

yoki qishlogʻi, tarixan muayyan xalqqa tegishli hudud ekanliginigina emas, balki oiladagi 

hamjihatlik, bir-biriga hurmat stereotipini ham nazarda tutadi. Freymning yaxshi namunasi 

sifatida mavsumlarning «mental freymlari» xizmat qilishi mumkin: «qish», «bahor», «yoz», 

«kuz», ular har bir rus tilida soʻzlashuvchi odamning ongida mavjud[1]. 

Yana bir nazarda tutishimiz kerak boʻlgan nazariy tushunchalardan biri bu konseptual 

anglash (insight) soʻzidan kelib chiqqan boʻlib, “mohiyatga kirib borish”, “tushunish” degan 

maʼnolarni anglatadi.  

Adabiyotlarda aytilishicha, intuitiv bilish nazariyasiga koʻra, insight-bu bevosita idrok 

etish, yaʼni “yorqin anglash” va ongli tushunish akti (harakati) hisoblanadi. Xulq-atvor 

nazariyasidagi bosqichma-bosqich va “koʻr-koʻrona” oʻrganish konseptsiyasiga zid ravishda, 

insight Gestalt Psixologiyasining asosiy tushunchalaridan biri boʻlib, vaziyatni butunlay idrok 

etish, uning muayyan aloqalari va tuzilmasini birdaniga “anglash”ni nazarda tutadi [1]. 

Nаtijаlаr. Telia «konsept» atamasi haqida shunday yozadi: «Tushuncha atamasining 

“muhim xususiyatlar toʻplami” sifatida oʻzgartirilishi “konsept” atamasi bilan terminologik 

almashtirishdan iborat emas: konsept har doim bilimdir, bu esa uning obyektning faqat asosiy 

xususiyatlarini emas, balki maʼlum bir til jamoasida uning mohiyati haqida bilish bilan 

toʻldirilgan barcha xususiyatlarini aks ettirishi deganidir» [5]. 



SCIENCEPROBLEMS.UZ-Ijtimoiy-gumanitar fanlarning dolzarb muammolari № 6 (5) – 2025  

 

335 

Asosiy falsafiy va lingvistik yoʻnalishlarni koʻrib chiqish quyidagi xulosani 

shakllantirishga imkon berdi: konsept bu tilshunoslikning nisbatan yangi sohasi boʻlgan 

Kognitologiyaning muhim qismidir; Konsepsiya voqelik tarkibiga kiruvchi bilim va koʻnikmalar 

zaxirasi; Konseptasfera esa har bir xalqning madaniyati, xalq ogʻzaki ijodi boy boʻlishi til 

konseptasferasi boyishiga xizmat qiladi.  

Xulosa. Badiiy adabiyotda konsept va konseptasfera tushunchalari matnning chuqur 

semantik qatlamlarini ochib berishda muhim vosita boʼlib xizmat qiladi. Konseptlar – muayyan 

madaniy, psixologik va axloqiy mazmunlarga ega boʼlgan tushinchaviy birliklar boʼlib, ular 

obrazlar, simvollar, metaforalar va til vositalari orqali ifodalanadi. Konseptasfera esa oʼzaro 

bogʼlangan konseptlarning majmuasi sifatida har bir adabiy asarda muallif dunyoqarashi, 

madaniy muhit va ijtimoiy kontekstni ifodalovchi kompleks tizimni tashkil etadi. 

Ushbu maqolada konsept va konseptasferaning nazariy asoslari kognitiv lingvistika, 

madaniy konseptologiya va diskurs tahlili doirasida tahlil qilindi. Shuningdek, badiiy matn 

doirasida konseptlarning qanday shakllarda faollashuvi – yaʼni obrazlar, intertekstual 

ishoralar, assotsiativ maydonlar va oʼquvchi bilim zaxirasi orqali jonlanishi koʼrsatib oʼtildi. 

Shu asosda xulosa qilish mumkinki, badiiy adabiyotda konseptual tahlil – matnni 

chuqurroq anglash, madaniy qatlamlarini ochish va muallif niyatini talqin etishda samarali 

metod boʼlib xizmat qiladi. Bu esa adabiy tanqid, tarjima nazariyasi va lingvistik poetika 

sohalarida amaliy qoʼllaniladigan dolzarb nazariy yoʼnalishlardan biridir. 

